
UVOD 

Sledećih nekoliko strana biće posvećeno objšnjenju pojamova etika i moral koji su ujedno i tema ovog 
seminarskog rada. Krenućemo od najprostijih stvari tj. od samog porijekla riječi moral i etika, pa sve do 
primjene njihovih termina u poslovnom svijetu. Ovo će možda biti najbolji primjer kako poslovne 
organizacije ne zahtijevaju samo poštovanje nekih bazičnih i propisanih pravila, već je za njeno skladno 
funkcionisanje potrebno i poštivanje nepisanih pravila koja bi trebala biti ugrađena u svakom pojedincu. 

ETIKA - Porijeklo riječi 

Kao što je u uvodu rečeno krećemo od osnovnih stvari tj. porijekla riječi. 



Značenje etika krije se u njenom korijenu, a on se nalazi u grčkoj riječi ethos, koja znači: boravište, 
zavičaj, običaj, ćud, ponašanje, vladanje. Do našeg vremena izdvojena su značenja: običaji, ćud i 
ponašanje. Danas se u međunarodnom moralnom žargonu samo ponašanje zove etos, a nauka o 
ponašanju je etika. Način razmišljanja o pitanju dobra (i zla) zove se ETIKA. 

Etika je razumna disciplina tj. misaoni napor kojim čovjek nastoji sebi odgovoriti kako bi trebalo raditi, 
razmišljati, živjeti a da to bude, ispravnije prema sebi i drugima. Etika je prerasla i u naučnu disciplinu 
odnosno predmet zbog obimnosti problematike i razrađenosti mehanizama za ispravno etično 
zaključivanje, pa se kao takva može pronaći u među školskim predmetima. 

Središnje vrednosti morala su dobro, ispravno i pravedno. Ove vrijednosti stiču se odgojem i življenjem u 
određenoj sredini .Oslanja se na savjest i svijest pojedinca - u društvu se potvrđuje idealnim sankcijama 
(pohvala i prijekor, za razliku od prava i zakona, koji se održavaju državnom silom i prijetnjom materijalne 
kazne -> pravo i moral se isprepliću jer se pravo poziva na vanjskost čina, a moral na namjeru). 

Prosuđivanje moralnosti nekog čina u domeni je savjesti i ona je upravo osjećaj moralne odgovornosti, 
odnosno skup načela moralnog procjenjivanja, tj. sposobnost prosuđivanja moralnih postupaka kao 
dobrih ili loših. 

Nepotkupljiva je, a savjest kao i karakter oblikuju se i izgrađuju tokom cijeloga života. 

